
Paasissutissat
Naaffia: Sumi tamaani
Ukiuni arlalinni uumasarpoq
Takissusia: 30-60 cm
Pilutai: Marloriaammik 
pingasoqiusat, manningasut
Sikkertarpoq: Juuli-aggusti
Inerittua: Naatsiiassaasivik 
quassugaasalik naasussalik

Kuanniusaq aamma kuanneq Kalaallit 
Nunaanni naasuni kaavequtaasa kanaartaaraat 
ataatsimut tunngaveqartuni kisiartaapput. 
Kuanniusaq naasarpoq sinerissami, 
paarnaqutaannalinni orpigaqarfinnilu.

Kanaartaa pilutaalu
Qorsunnik taartunik marloriaammik 
pingasunngorlutik avinniusalinnik 
pilutaqarpoq, katillugit 9-nik manningasunik 
sinai killavaartunik. Kanaartaa tunguusaq 
aappalungusersoq.

Sikkersui
Sikkersui qaqortut 
ataatsimoortukkuutaarput 
qaamasortaasani 5-12- cm-isut angitigisuni 
marlukkuutaartuniillutik. Inerittui 
puttasinnaapput, inerittussai imermit siaruartarlutik.

Kuanniusaq
Qallunaatut atia: Skotsk lostilk
Latiinerisut atia: Ligusticum scoticum
Tuluttut atia: Scottish Lovage
Gruppi: Naasut 
Naasoqatai: Naaqqaatit marlunnik pilutallit  
Ordeni: Kuannikkut  
Ilaqutai: Kuannit

